
 

 

 
 

Date: - 05th September, 2020 

To  
The Listing Department, 
National Stock Exchange of India Limited 
Exchange Plaza, C-1, Block-G 
Bandra Kurla Complex, Bandra-East 
Mumbai-400051 
Stock code: STARCEMENT 
 
BSE Limited 
Phiroze Jeejeebhoy Towers 
Dalal Street 
Mumbai-400001 
Stock code: 540575 

 

Dear Sir(s), 
 
Sub.: Newspaper Advertisement confirming completion of dispatch of Annual Report, 
Accounts together with Notice of the 19th Annual General Meeting (‘AGM’) to be held 
through Video Conferencing (VC)/Other Audio Visual Means (OAVM)- Disclosure under 
Regulation 30 & 47 of the SEBI (Listing Obligations and Disclosure Requirements) 
Regulation, 2015 

Pursuant to Regulations 30 & 47 of the SEBI (Listing Obligations and Disclosure 
Requirements) Regulations, 2015, please find enclosed herewith Copies of the newspaper 
advertisements confirming the completion of dispatch of the Annual Report, Accounts 
together with Notice of the 19th Annual General Meeting to be held through Video 
Conferencing (VC)/Other Audio Visual Means (OAVM) as published in the Financial 
Express (All India Edition) and Hima (Khasi Edition) on 05th September, 2020. 

This is for your information and record. 

 

Thanking you,  
For Star Cement Limited 

05-09-2020

X
Debabrata Thakurta
Company Secretary
Signed by: THAKURTA DEBABRATA  

Debabrata Thakurta 
(Company Secretary) 
Encl: as above 

Nongstoiñ, Nailur:

Ka seng WYF Sengkmie ka la pyn-

paw ïa ka jingpyrshah kaba jur halor ka

jingpynmih ïa ka jingpynbna (notice) da

ka ophis jong u Divisional Forest Officer,

ka West bad South West Khasi Hills ba

baroh ki kwari maw lane ki nongtih ïa ki

par maw, par shyiap, khyndew ki dei ban

ïoh shuwa ia ka 'Permit' ha shuwa ba kin

pyntrei.

Haba kren ha ki lad pathai khubor ha

ka sngi Palei jong ka taiew, u samla

Donlad Marweiñ, General Secretary ka

WYF Sengkmie u la ong ba katei ka jing-

pynbna kaba long ruh kat kum ka

Meghalaya Minor Minerals Concession

Rule 2016 ka la kdew shai ba baroh ki

kwari maw lane ki nongtih ïa ki par maw,

par shyiap, khyndew ki dei ban ïoh shuwa

ïa ka 'Permit' ha shuwa ba kin pyntrei ïa

ki kwari ki jong ki, bad lada ki pynkheiñ

ïa kane ka long kumba ki la pynkheiñ ïa

ka  kyndon hapoh ka Sub Section (2)

jong ka section 21 jong ka Act ka tnat

Forest.

U samla Donlad u la ong ka rukom

bat khyndew ha Ri Khasi khamtam

hapoh West bad South West Khasi Hills

kaba nyngkong la bat da ki khyndew

khurit, ka ri raid/syiem bad ki khyndew

kur bad ïa kine baroh la long trai da ki

paidbah ym da ka sorkar, bad haba ki

paidbah ki don kam maw bad shyiap ka

long tang ban shna ïing shna snem hynrei

kat kum katei ka aiñ ka long ba kin hap

ban siew ïa ka khajna sha ka sorkar.

Shuh shuh u la ïathuh ba hadien ba ka

seng kala ïohi ïa katei ka jingpynbna  ha

ka 20 tarik u bnai Nailar 2020 ka la leit

ban pan jingshai na ka ophis u Divisional

Forest kumjuh ruh na u Deputy

Commissioner ka WKH halor ba kane ka

jingphah shim permit shuwa ban tih ïa ki

par maw lane ki par shyiap hato ka kdew

tang ïa  kiba khaïi lane shallan shabar ne

ka dei ruh ïa kito kiba pyndonkam ïa lade,

hynrei  ha ka 28 tarik u bnai Nailar 2020

na ka liang jong ka seng kala ïoh ïa ka

jingpynshai na ka ophis u Deputy

Commissioner, ka West Khasi Hills ia

kaba u la ong ba katkum kane ka aiñ kam

shem la kdew ban pyllait lane pynjynsur

hynrei baroh la ka dei ïa kiba shalan

(export) ne kiba pyndonkam ïa lade kin

ngat lang.

Kumta halor kane ka bynta, utei u

nongïalam u la ong ba ka seng WYF ka

kwah ban buh ïa ki jingkylli sha ka sorkar

Jylla ba hato mano ba longtrai ïa ka khyn-

dew ka shyiap katkum ka riti ka dustur ha

ri Khasi, bad mano ba peit ha kaba ïadei

bad ka rukom bat khyndew bat shyiap la

ka dei ka sorkar Jylla ne ka KHADC.

Shuh shuh u la ong ruh ba ka seng ka

buh ruh ïa ka jingkylli ba la ka Sorkar

Jylla ka la ïoh jingbit ne em na ka

KHADC, shuwa ban pyntrei kam ïa kane

ka aiñ, bad ha kano ka rukom ka sorkar

Jylla ka pyntreikam jubor ïa kane ka aiñ

khlem ka jingmynjur na ki trai khyndew

trai jaka.

U samla Donlad u la ong ba ka seng

ka buh ruh ïa ka jingkylli ïa ka KHADC

ba hato ka don jingtip ne em halor katei

ka bynta, bad mynno kala ai ïa ka

jingmynjur ban pyntrei kam ïa kane ka

aiñ.

Kumta ka seng WYF ka pynpaw ïa ka

jingpyrshah kaba jur ïa kane ka aiñ bad ka

kyntu bad pynsngew sha ki paidbah jong

ka thaiñ ba kane ka aiñ ka ktah ïa ka jaid-

bynriew kaba kyrpang bad kyntu ban ïeng

tylli mlon na ka bynta ban ïada ïa ka dong

ka thaiñ ym ban shu shah ïuhroit ha kum

kine ki aiñ ïakjakor bad ha kajuh ka por

ka seng halor kane ka bynta ka dawa na

ka sorkar Jylla ba kan khmih bniah bad ai

ruh ïa ka jingpynshai sha ki paidbah bad

ka seng kan nang ïai buddien khnang ban

ïoh ïa ka jingshai kaba tikna.

Pyrshah ka WYF ïa ka aiñ ban leh 'Permit'
ïa ka tih maw & shyiap

Kitbok u Bah PT Sawkmie ïa kaba ïoh Ph. D
Shillong, Nailur 04
U Bah P.T Sawkmie,MLA Mawlai u ai khublei bad kitbok

kitrwiang ïa ka Miss Melodynia Marpna halor ka jingpyn-

dep jong ka ïa ka Ph.D ha ka subject Dietary Patterns of

Tribal Under Five Years Old Children with Modurate

Acute Malnutrition and Associated Factors na ka skulbah

Martin Luther Christian University.

"Ka long ka burom kaba khraw naka bynta jong ka, na

ka bynta ka ïing ka sem, na ka bynta ka Mawlai kon-

stitwensi bad na ka bynta ka jylla baroh kawei," ong u Bah

P.T Sawkmie lyngba ka kyrwoh ba u la phah.

U ong ruh, "Kane kan long ka nuksa naka bynta ki khun

samla jong ngi ba kan ym don kano kano ka jingbymlah ha

ka jingim jong ngi, hynrei baroh ka shong ha ka jingtrei

shitom bad ka jingkut jingmut jong ngi. U Blei un

nangkyrkhu ïa phi."

Jied nongkit kam thymmai ka KJLU
Shillong, Nailur:

Ka Khasi Jaiñtia Labour Union (KJLU), kaba long

kawei na ki seng ka ba la trei la bunsnem na ka bynta ban

wanrah ïa ka bha ka miat bad noh synñiang sha ki longïing

kiba kham duna ka jingïoh khamtam ïa kito kiba wan na ka

longïing ki nongtrei bylla bad nongrep ka la rai ban pynïar

bad pynkhlaiñ shuh shuh ïa ki 'unit' ha kylleng ki bynta

jong ka Ri Khasi bad Jaiñtia Hilla.

Ka KJLU shuh shuh ka la ïathuh ruh ba ha ki khyndi-

at snem kiba la leit noh, ka seng kam shym la lah ban pyn-

trei janai ïa ki kam ki jong ka, hynrei na ka jingïoh ban jied

ïa ki nongkit kam kiba thymmai, ka seng ka don ïa ka jin-

gangnud ban trei pyntrei kham janai ïa ki kam ki jong ka

khnang ba kan lah ban kit lang ïa ka khia ka shon kat kum

ka jingangnud ka jong ki paidbah. Ka seng ka la ïathuh ruh

ba khamtam ha kum kane ka por jong ka saw ka sian dei ki

nongtrei bylla sngi bad ki nongrep kiba la ïakynduh ïa ki

jingeh kiba khia bad na ka jingïoh ïa ki nongkit kam kiba

thymmai ka seng ka la ïathuh ba nangne shakhmat kan trei

janai khnang ba kan lah ban bah lang ïa ka khia ka shon ka

jong ki nongtrei bylla sngi bad ki nongtep. Ka jingangnud

kaba hakhmat eh jong ka jingpynïar bad pynkhlaiñ jong ka

KJLU ka long ban pynsting ïa ka khia ka shong kaba ki

nongtrei bylla sngi bad ki nongrep ki ïakynduh ha man la ka

por.

Ki nongkitkam kiba thymmai jong ka KJLU ki long

kumne- President - A.P. Sylliang, Vice President - Willing

Marbaniang, General Secretary - Justin Nongrum, Asst.

General Secretary - Richard K. Shullai, Chief Organizing

Secretary - Khain Kharwanñiang, Organising Secretary -

George Kharkongor, Sailenstar Ranee bad Gilbert

Kharraswai, Finance Secretary - James Sylliang, Asst.

Finance Secretary - Milingstar L. Nonglait, Publicity

Secretary - Mebanpynhunlang Hynñiewta, Asst. Publicity

Secretary - Kanmon Challam, Social & Cultural Secretary

- Bajiedlang Lyngdoh, Sports secretary - Wanshai

Kharshandi, Disciplinary Secretary - Wenderly Marweiñ,

Asst. Disciplinary Secretary - Nangteiskhem Marweiñ,

Office Secretary - Yulliver Blah, Volunteer Secretary -

Banbhalang Sakra; bad 2 ngut ki executive member,Trailin

Pariong bad Kitdor Nongrum.

Katei ka long kat kum ka kyrwoh ba la phah da u Bah

Mebanpynhunlang Hynñiewta, Publicity Secretary ka

Khasi Jaiñtia Labour Union (KJLU).

Mad jingeh ki paidbah ba suki ka jingpyn-
trei ïa ka surok Nongstoin-Sonapahar

Nongstoiñ, Nailur:

Ka Federation of Khasi Jaintia & Garo People

(FKJGP) Nongdisong-Mawiawa Unit ka la lap ba ka

jingpyntrei ïa ka surok PMGSY na Nongstoiñ -

Sonapahar sha Mawliehbah kaba 2 km kala long kaba

suki shaba palat bad kane kala wan rah ïa ka jingeh ïa

ka ïaid ka ïeng jong ki kali kiba ïaid lyngba kane ka

surok khamtam ïa ki kali ba kit ïa ki nongpang ba shit-

om.

U Bah Ananstar Peinlang, President FKJGP

Nongdisong-Mawiawa Unit u la ong ba halor kane ka

surok PMGSY, ka seng FKJGP hadien ka jingud jing-

nam jong ki paidbah nongshong shnong ha ka Sngi

Palei ka taiew ka pynlong ïa ka jingjurip bad hadien

kane, la leit buh ruh da ka jingthoh sha u Executive

Engineer PWD (R) cum PIU PMGSY Nongstoiñ ban

dawa tuklar mardor ban phah trei noh kham kloi bad

khamtam ban phah pyndap ïa ki jaka bala long thliew

palat khnang ba ki paidbah ka thaiñ kin suk ha ka leit

ka wan.

Lah ban kdew hangne ba katei ka surok ka dei kaba

ai ka jingshakri ïa kiba bun tylli ki shnong kiba kynthup

kum ïa ka shnong Mawlangdep, Mawliehbah Mawnar,

Nongdisong, Mawiawa, Kaitkohram, Mawkohruit bad

Mawrok.

Shillong, Nailur:

Ha kaba nyngkong ka Khasi Student

Union (KSU) Mawlai Circle ka sngew

ban ai khublei bad dap da ka jingkmen

bakhraw na bynta baroh kito ki samla

kiba shong ba sah hapoh u pud u sam

jong ka shnong Mawlai kiba la pass bha

ha ka SSLC bad HSSLC bad kumjuh

ruh ïa kito kiba la lah ban pyndep ïa ka

PhD ha ki 'Thesis' bapher bapher bad ha

kajuh ka por ka kitbok ïa kito kiba dang

ap ïa ki risol bapher bapher bad kiba

dang hap ban pyndep ïa ki eksamin ba

dangsah jong ki kiba la hap ban pyn-

sangeh shwa na ka daw ka jingwan jong

ka khlam lyngba u khñiang jingpang

Coronavirus (COVID 19).

Kumta khnang ban ym pud mynta u

snem kumba ju long man la u snem,

mynta la kynti ruh na ka liang ka KSU

Mawlai Circle kan pynlong biang ïa ka

Maitshaphrang Excellence Award 2020

tang ïa kito kiba shong ba sah hapoh u

pud u Sam jong ka shnong Mawlai ka

ban long kum shi bynta ban ai mynsiem

bad pynshlur ïa ki samla jong ka dong ka

thaiñ kiba la pass bha ha ki eksamin

bapher bapher jong ki naduh SSLC

haduh PhD level (merit list) ba kin dang

ïai minot shuh shuh ha ki jingpule jong

ki bad ba kin nangkiew sha ki kyrdan

kiba kham shajrong.

Te kumta na ka liang ka Seng ka pyn-

tip sha kito samla kiba ïoh Top 20 ha ka

SSLC bad Top 10 ha ka HSSLC bad

kumjuh ruh kiba ïoh 90% sha jrong ka

percentage ha ka CBSE bad ICSE ba kin

sngewbha ba kin pynpoi ïa ki 'Duplicate

Marksheet' jong ki ryngkat ka jaka sah ba

pura bad u 'Number phone' jong ki ha

ophis treikam jong ka Seng kaba don ha

Mawlai Nonglum lane ki lah ban 'phone'

ïa ki nongïalam ka jylli ha kine ki num-

ber harum :- 8794264348, 8259808315

lane ïa kino kino ki dkhot jong ka KSU

Mawlai Circle kiba phi ithuh na ka bynta

ki jingtip kiba kham bniah.

Na ka daw ka jingdon bad jingïai pur

ba man la ka sngi jong kane ka jingpang

bad ka jinghap ban bud ryntih ïa ki jing-

bthah jong ka Sorkar lyngba ka tnat ka

koit ka khiah, na ka liang ka jylli ka la rai

ba ka jingsam ïa katei ka khusnam kan

ym long shuh kumba ju long man la u

snem, hynrei mynta u snem yn leh noh

ha ka rukom kaba kham pher khnang ba

ngin lait na ka jingpynkheiñ ïa ki kyndon

kumba la bthah da ki bor badei peit ia ka

tnat ka koit ka khiah.

Ha kaba ïadei bad ka tarik ka por bad

hangno ka jaka yn pynbeit ban sam ïa

kitei ki khusnam, na ka liang ka jylli kan

sa pyntip hadien ba la ïoh lut ïa ki

kyrteng jong kito kiba pass bha bad ha

kaba ïadei bad ki Graduate bad Post

Graduate ka jingpynkup burom kan long

hadien ba la dep pynmih lut ïa ki risol

jong baroh.

Yn ïaid shakhmat ka KSU ïa ka jingsam khusnam
"Maitshaphrang Excellence Award 2020" 

Arunachal Pradesh, Nailar:
U Symbud Myntri Rangbah jong ka

jylla Arunachal Pradesh, u Chowna Mein
ha ka Sngi Palei jong kane ka taiew kaba
mynta u la leit ban aiti ïa ka 'Corona war-
riors insurance' kaba nyngkong eh ha ka
jylla ha kaba u la leit ban aiti ïa ka song
pisa kaba haduh 50 lak tyngka sha ka
longïing u nongñiah kali sorkar, u ba la
duh ei ïa la ka jong ka jingim hapdeng ka
kam shakri ka jong u ban the lakam ïa ka
jingpang Covid-19. Ïa katei ka song pisa,
u Symbud Myntri Rangbah u la aiti ha ka
jingïalang (virtual meeting) kaba la pyn-
long ha National Informatics Centre
(NIC) Tezu, Lohit district.

La ïathuh ba u Sangpuia Tayo, u
nongñiah kali sorkar jong ka Zonal
Hospital Tezu, u la duh ei ïa la ka jong ka
jingim ha ka jingjia ïa takhuh kali kaba la
jia ha ka 4 tarik u Jymmang ha ka shnong
Lathao. U tei u nongñiah kali u la ïakyn-
duh ïa ka jingjia ïa takhuh kali ha ka por
ba u dang thmu ban wan phai sha ka
shnong Tezu hadien ba u la dep ban leit
pynpoi ïa ki 'swab sample' sha Regional

Medical Research Center (RMRC),

Dibrugarh, Assam.
Ha ka jingïalang kaba la pynlong ha

katei ka sngi la ïathuh ba na ka liang u
Symbud Myntri Rangbah u la pynlong ïa
ka jingnguh donburom ruh ïa u tei
nongñiah kali bad pynpaw ruh ha ki
bahaïing hasem jong u ba ka sorkar kan
shim ïa ki lad ban ai jingïarap katba lah
na ka bynta ka longïing longsem ka jong
u.

Ha katei ka jingïalang la ïathuh ba la
wan ban ïashim bynta lem ruh da u
Myntri ka jylla u ba dei khmih ïa ka tnat
ka koit ka khiah jong ka jylla, u Alo
Libang, u ba la pynpaw ruh ïa ka
jingsngewnguh kaba khraw ïa ki nongtrei
kiba hakhmat eh na ka thaiñ jong ka dis-
trik Lohit kiba la ïa don bynta lem bad ka
Sorkar Jylla ha ka jingïaleh pyrshah ïa ka
jingpang Covid-19. Na ka liang ka
District Medical Officer (DMO) jong ka
Lohit, ka Dr S Chai Pul ka la pynpaw ïa
ka jingsngewnguh ka jong ka ïa ka jinglah
jong ka Sorkar Jylla ban pynïoh kloi ïa ka
kam ïarap tyngka na ka bynta ka longïing
kaba la duh ei ïa la u jong u nongkamai

nongpynbiang.

Aiti u Symbud Myntri Rangbah ïa ka song pisa
kaba T. 50 lak sha ki bahaïing u nongñiah kali

Assam, Nailur:
Ka sorkar Assam

ha ka Sngi Palei jong

kane ka taiew kaba
mynta ka la ai jingbit ïa

ka jingpynïoh jaka ban
pynheh sa haduh 3,000

hectares (ha) ïa ka
Kaziranga National

Park and Tiger
Reserve (KNPTR). Ha

ka jingpynbna ïa katei
ka rai jong ka Sorkar

Jylla, u myntri ka jylla u ba dei khmih ïa

ka tnat 'forest', u Parimal Suklabaidya u la
ïathuh ba ka rai jong ka sorkar jylla ban

shim ïa katei ka sienjam ka long ban wan-

rah shuh shuh ïa ka jingïada kaba kyr-
pang ïa ki mrad khlaw bad kumjuh ruh

ban ïada na kino kino ki jingïatyngkhuh

hapdeng ki briew bad ki mrad khlaw ha
ki por ki ban sa wan. Na ka 3,000 hectares

ka jaka ba la mang ban pynheh ïa ka
KNPTR, la ïathuh ba ka kynthup ïa 176

hectares ha Deosur, Palkhowa  (Deosur

reserve forest), 307 hectare ha
Banderdubi (Nagaon district) bad haduh

2,570 hectare ha Mokua Chapori
(Sonitpur district). Da ka jinglah ban

pynheh jaka shuh shuh sa da 3,000

hectares, la ïathuh ba ka jaka baroh ha ka
KNPTR kan poi shaduh ka 914 sq km. U

director ka KNPTR, u P Sibakumar u la
ïathuh ruh ba ka sien jam kaba khatduh

eh ba ka Sorkar Jylla ka la shim ban

pynkynthup shuh shuh ïa ki jaka ha
KNPTR ka dei ha u snem 2016 ha kaba

haduh 195 sq km ka jaka la kynthup ha
ka thaiñ Bura Chapori, ka thaiñ kaba

pynïasoh ïa ka Kaziranga bad ka Orang

National Park.
Ka sienjam kaba 7 bad ba 8 ban pyn-

heh ïa ki jaka la ïathuh ba kin pynïasoh ïa

ka Kaziranga bad ka thaiñ Karbi Anglong
district katba ka sienjam kaba 9 pat kan

pynïasoh ïa ka KNPTR bad ka Nameri
National Park.

Haduh 3,000 hectares yn pynheh shuh shuh
ïa ka Kaziranga National Park & Tiger Reserve

Tripura, Nailar:

Ha ka Sngi Palei jong kane ka taiew

kaba mynta, ïa ka Daukandi (Bangladesh) -

Sonamura (Tripura) Inland Waterway

Protocol la sdang ban pyntreikam kum shi

bynta ban pynkhlaiñ shuh shuh ïa ka

jingïadei paralok hapdeng ka ri India bad

ka ri Bangladesh. Mynta ka sngi (5 tarik

u Nailur), ka lieng kit mar na ka ri

Bangladesh ïa kaba la tip kyrteng kum ka

'MB Premier' kaba wan ban kit ïa ka

dewbilat ka la wanpoi ha ka shnong

Sonamura (Tripura) hadien ka jingïaid

lynti kaba haduh 93 km lyngba ka wah

Gumti. Katei ka lieng kit mar la ïathuh ba

ka la mih na ka shnong Daukandi

(Bangladesh) ha ka 3 tarik jong u ne u

bnai u ba mynta. Ïa ka

Protocol for Inland Water

Trade & Transit

(PIWTT) la ïasoi hap-

deng ka ri India bad

Bangladesh ha u snem

1972, kum shi bynta ban

pynïasoh ïa ki 2 ri lyngba

ki lynti wah, khamtam na

ka bynta ki jylla ka Thaiñ

Shatei Lam Mihngi jong

ka ri India bad kumjuh

ruh ban pynkhlaiñ shuh

shuh ïa ka khaïi ka pateng

hapdeng ka ri India bad

Bangladesh.

Ha u snem u la la leit,

haduh kumba 3.5 MMT

ki mar la lah ban shalan

hapdeng ka ri India bad

Bangladesh lyngba ka

jingpyntrei kam ïa ka

PIWTT bad la ïathuh ba

la pynïar shuh shuh ïa ki

phang treikam ka

PIWTT da ka jinglah

ban soi ïa ka addendum to

PIWTT kaba ar ïa kaba

la soi ha ka 20 tarik u

Jymmang, 2020, ha ryngkat ka jingkyn-

thup lang ïa kiwei kiwei ki lynti wah bad

ki jaka ïeng lieng.

Ha katei ka jingsoi ïa ka 'addendum'

kaba ar, la ïathuh ba la pynkynthup lem

ruh ïa ka lynti wah Sonamura -

Daudkhandi lyngba ka wah Gumti (93

km) kum ka lynti wah kaba thymmai, bad

lyngba katei la ïathuh ba kan pynbha bad

kyntiew shuh shuh ïa ka jinglah ban

pynïasoh ïa ka jylla Tripura kynthupïa ki

jylla kiba markhap ha ki kam kiba ïadei

bad ka khaïi ka pateng hapdeng ka ri

India bad ka ri Bangladesh kaba lah ban

wanrah shuh shuh ïa ka ïoh ka kot bad na

ka bynta ka bha ka miat hapdeng ki 2 tylli

ki ri.

Arunachal Pradesh,

Nauilar:
Ka kynhun shipai na

ka 19 Assam Rifles ha ka

sngi Palei jong kane ka

taiew kaba mynta ka la ïoh

ban kem ïa u wei u dkhot

ka seng United Liberation

Front of Asom (ULFA-

Independent) na ka jylla

Arunachal Pradesh. Ïa u

tei u ehrang ka ULFA(I),

ki bor shipai la ïathuh ba

ki la ïoh ban kem hadien

ka jingleit khynra ka jong

ki ïa ka thaiñ Chalang dis-

trict, kaba hap hapoh ka

jingpeit jong ka Nampong

Police Station, Arunachal

Pradesh. Ïa u ehrang ka

ULFA(I) u ba la shah kem

ha katei ka sngi la tip

kyrteng kum u Bhaity

Asom (30 snem ka rta) u

ba dei trai na ka shong

Balijukai, Majuli, jong ka

jylla Assam.

Ki bor shipai shuh shuh

ki la ïathuh ruh ba na ka

met ka jong u tei u dkhot ka

ULFA(I), ki la ïoh ruh ban

kurup ïa kawei ka 9mm pis-

tol, ka pisa jong ka ri

Myanmar, kawei ka 'wire-

less radio' bad katto katne ki

kot ki sla donkam jong ka

seng ULFA(I). Hadien ka

jingshah kem ka jong u, la

ïathuh ba ki bor shipai ki la

leit ban aiti noh sha ki bor

pulit khnang ba kin leh ïa ki

jingtohkit kiba dang sah.

Shah kem u dkhot ka ULFA(I)  na Arunachal
Pradesh

Ka Kaziranga National Park and Tiger Reserve, Assam.

Wan poi ka lieng kit mar ba nyngkong eh
na Bangladesh ha Tripura 

NOTICE SHA KI DKHOT HALOR KA 19TH ANNUAL GENERAL MEETING
BOOK CLOSURE BAD KA E-VOTING

Ka ne ka jingpynbna naka bynta ka 19th Annual General Meeting ("AGM") jong ki dkhot Company ka ban
long ha ka Sngi Ba-ar, 29 Nailur, 2020 ha ka por 02:00 P.M. (IST) lyngba ka Video Conference ("VC")/ Other
Audio Visual Means ("OAVM") ban pyniaid shakhmat ia ki kam ki jam kumba la buh ha ka Notice jong ka
11 Nailar, 2020.
Kane ka jingpynbna kan long ruh naka bynta ka AGM ryngkat bad ka Annual Report jong ka Company ba
la dep ban phah lyngba ka electronic mode ha ka 04 Nailur, 2020 sha baroh ki dkhot ha ki e-mail address-
es ba la dep ban register sha ka company bad sha ki Share Transfer Agent/Depository Participant(s), ha
kaba iadei bad ka MCA Circular No. 14/2020, 17/2020 bad 20/2020 jong ka Iaiong 8,2020, Iaiong 13,2020
bad Jymmang 5,2020, ter ter (ba la ju tip ruh kum ki "MCA Circulars") bad SEBI Circular No.
SEBI/HO/CFD/CMD1/CIR/P/2020/79 jong ka 12 Jymmang, 2020 ba la issue da ka Securities and Exchange
Board of India. Ia ka Notice bad Annual Report naka bynta u snem 2019-20 lah ban ioh ne download na
ka website jong ka Company viz., www.starcement.co.in bad ruh ha ka website jong ka Stock Exchanges
ha kaba ia ki kam jong ka Company baroh la dep pynrung lut, viz., www.nseindia.com bad www.bsein-
dia.com. Ki jingdonkam naka bynta ban phah ia ka physical copy jong ka Notice bad Annual Reports naka
bynta ka F.Y 2019-20 sha ki dkhot baroh la sam lyngba ka jingtip jong ka MCA bad SEBI.
Ha kaba iadei bad ka Section 91 jong ka Companies Act, 2013 pule bad ka Rule 10 jong ka Companies
(Management and Administration) Rules, 2014, ka jingpynrung kyrteng ia ki dkhot bad Share Transfer
Books jong ka Company kan kut ha ka Sngi Balang, 23 Nailur, 2020 haduh ka Sngi Ba-ar, 29 Nailur, 2020
(kynthup ia baroh ki sngi). Ki dkhot kin ioh ka lad ban attend ia ka AGM lyngba ki rukom thymmai ba la
ai jingmut da ka National Securities Depository Limited (NSDL). Ki dkhot ki lah ban attend ia ka AGM lyn-
gba ka VC/OAVM ha ka http://www.evoting.nsdl.com hapoh ka Shareholder/members bad ban login da
kaba pyndonkam ia ka remote e-voting. Ia ka link naka bynta ka VC/OAVM lah ban ioh lyngba ki share-
holder/members login hakaba ia ka EVEN jong ka Company yn sa pynpaw.
Ki dkhot jong ka Company ki ban sa long bad kiba la dep long, la pyntip hangne ba ha kaba iadei bad ka
Section 108 jong ka Companies Act, 2013 pule bad ka Rule 20 jong ka Companies (Management and
Administration) Rules, 2014, kumba la buh bad ka Regulation 44 jong ka SEBI (Listing Obligations and
Disclosure Requirements) Regulations, 2015, kumba la buh bad kumta ki dkhot ki lah ban vote kumba la
bthah ha kane ka Notice lyngba ka rukom 'electronic voting system (e-voting)' ba la sam da ka NSDL. Ia
ki jingbatai ba kham bniah halor ka e-voting la pynshai harum:-
(a) Ka Tarik bad Por ban pynlong ia ka remote e-voting: Sngi Thohdieng, 25 Nailur, 2020 por

9.00a.m.(IST).
(b) Ka Tarik bad Por ban pynkut ia ka remote e-voting: Sngi Nyngkong, 28 Nailur, 2020 por 5.00 p.m.(IST).
(c) Tarik Cut-off: Sngi Ba-ar, 22 Nailur, 2020.
(d) Ka vote jong ki dkhot ka dei ban long katkum ka jingdon ki equity shares ba la pynlong ha ka tarik

Cut-off, Sngi Ba-ar, 22 Nailur, 2020.
(e) Ia ka remote e-voting yn nym ailad shuh hadien ka 5.00 p.m. jong ka 28 Nailur, 2020. Ia ka remote e-

voting module dei ban pynsangeh noh da ka NSDL hadien ba la kut ka tarik bad por ba la buh.
(f) Kito ki dkhot kiba dei ban don ha ka AGM lyngba ka VC/OAVM bad ki bym shem la ioh ban vote ha ka

Resolution lyngba ka remote e-voting bad kin ym shah khang ban vote, kumta ki lah ban vote lyng-
ba ka e-voting hapoh ka AGM.

(g) Ka Notice jong ka Annual General Meeting ka don ia ki rukom remote e-voting, ka e-voting hapoh ka
AGM kan long lyngba ka VC/OAVM bad kaba lah ruh ban ioh lyngba ka website jong ka Company ka
www.starcement.co.in bad ruh ha ka website jong ka NSDL ka www.evoting.nsdl.com.

(h) ki dkhot kiba la ioh ia ki shares hadien ba la dep ban phah ia ka Notice jong ka AGM bad hashwa ka
cut-off date ki lah ban leit mih sha ka NSDL/ Company naka bynta ban ioh ia ki User ID bad Password
khnang ban kin lah ban don bynta ha katei ka sngi.

(i) Ki dkhot ki lah ban shim bynta ha ka AGM lyngba ka VC/OAVM wat hadien ba ki la ioh ia ka hok ban
vote lyngba ka remote e-voting hynrei kin nym lah ban vote biang sa shisien.

(j) Kito kiba la don kyrteng hapoh ka Register jong ki dkhot lane hapoh ka Register jong ki Beneficial own-
ers ba la khmih da ki Depositories katkum ha ka cut-off date kin hap ban shah pynithuh ban ioh don
bynta ha ka remote e-voting lane e-voting hapoh jong ka AGM. Ki dkhot kiba don ia ki shares, ha kaba
ia ki e-mail addresses ym shem la pynrung sha ka Company, ki lah ban register ia ki e-mail address da
kaba phah ia ki scanned copy jong ka shithi kaba don ruh ia ka kyrteng jongki, ki folio, ka jingbun ki
shares ba la dep ioh bad kumjuh ruh ka postal address ba pura, self-attested copy jong ka PAN Card
ryngkat ruh bad ka self-attested copy jong kawei na kine (kum ka Aadhar Card/Driving License/Voter
ID Card lane EPIC/Passport/Electricity Bill ba dang shu dep/ Telephone/Mobile Bill/Bank Passbook)
sha ka Company ha ka investors@starcement.co.in lane sha ka RTA, i.e. Maheshwari Datamatics
Private Limited at mdpldc@yahoo.com. Kumjuh ruh, ki dkhot ki lah ban pyndonkam ia ka "E-com-
munication registration form" kaba lah ban ioh na ka website jong ka Company
www.starcement.co.in . Ki dkhot kiba don ia ki shares hapoh ka demat form ki lah ban
register/update ia ki e-mail address lyngba ki Depository Participants jongki.

Ka Company ka la thung ia i Md. Shahnawaz, iba long i Practicing Company Secretary (Membership No.
ACS 21427) kum i Scrutinizer ban peit thuh bad pyniaid beit ia ka e-voting ha ka rukom ba khuid bad ba
hok. Lada don kino kino ki jingtip ba phi kwah, lah ban leit sha ka Frequently Asked Questions (FAQs) naka
bynta ki Shareholders bad e-voting manual ia ki Shareholders  kaba lah ban ioh bad download na
www.evoting.nsdl.com lane phone ha u toll free no. 1800-222-990 lane phah ia ki request sha I Ms.
Pallavi Mhatre, Manager, NSDL, 4th Floor, 'A' Wing, Trade World, Kamala Mills Compound, Senapati Bapat
Marg, Lower Parel, Mumbai-400013; Email: evoting.nsdl.co.in/pallavid@nsdl.co.in: Telephone nos. +91-
22-2499 4545/1800-222-990.

Tarik: 4 Nailur, 2020
Place: Kolkata

Na bynta ka Star Cement Limited
Debabrata Thakurta

Company Secretary


